
თითქმის ყველაფერი ანა მენდიეტას შესახებ 

(Almost all about Ana Mendieta)

	 გვ. 3

„ჩემთვის ხელოვნება იმ ბმების აღდგენის გზაა, 

რომლებითაც სამყაროსთან ვარ დაკავშირებული. ეს 

საწყისებთან დაბრუნების საშუალებაა“.

მენდიეტა საკვანძო ფიგურა იყო „Body art“-ის 
მოძრაობაში, რომელიც პერფორმატიული ხელოვ
ნებიდან წარმოიშვა. სხეულის კომპონენტების 
ხშირი და მრავალმხრივი გამოყენება, როგორც 
„ყოფნის“, ასევე „არყოფნის“ გამოსახატად, მისი 
შემოქმედების მთავარი კომპონენტია. მენდიეტა 
„Land art“-ის მნიშვნელოვან კონტრიბუტორადაა 
აღიარებული. მისი ყველაზე მნიშვნელოვანი ნამუ
შევრები მიწასთან კავშირითაა შექმნილი.

კუბელი არტისტი 12 წლის ასაკში, თავის დასთან 
ერთად, ამერიკის შტატ აიოვაში გადავიდა, აშშ-ის 
მთავრობის პროგრამის, „ოპერაცია პიტერ პენის“ 
ფარგლებში, რომელიც ფიდელ კასტროს კომუ
ნისტური რევოლუციის შემდგომ, კუბელი ბავშ
ვებისთვის თავშესაფრების მიცემას მოიაზრებდა. 
ანა მენდიეტა აიოვას უნივერსიტეტში ჩაირიცხა 
და ბაკალავრიატის დასრულების შემდეგ სწავლა 
მაგისტრატურაზე გააგრძელა, სახელოვნებო მი
მართულებით. თუმცა, ვინაიდან სწავლებით უკმა
ყოფილო იყო, მალევე გადავიდა სწავლების MFA 
– Master of Fine Arts პროგრამაზე, სადაც მუშაობა 
საკუთარ ინტერდისციპლინარულ ნამუშევრებზე 
განაგრძო.

ანამ გადაწყვიტა, რომ ან კრიმინალი იქნებოდა, 
ან მხატვარი. და ანამ ხელოვნება აირჩია.

აიოვას უნივერსიტეტში სწავლის დროს, როცა 
მენდიეტა ჰანს ბრედერის ინტერმედია ხელოვ
ნების კურსს გადიოდა, მისი თანატოლი სარა ენ 
ოტენსი ბრუტალურად იქნა გაუპატიურებული და 
მოკლული. ინციდენტის საპასუხოდ, რათა გამოე
ხატა კაცთა სექსუალური ძალადობის საშინელება, 
მენდიეტამ სულისშემძვრელი და შოკისმომგვრე
ლი პერფორმანსი დადგა.

მან სტუდენტები და პროფესორები თავის ბი
ნაში დაპატიჟა. როგორც კი სტუმრები ბინაში შე
ვიდნენ, მენდიეტას სისხლიანს და შიშველს წააწყ
დნენ, რომელიც მისაღები ოთახის მაგიდაზე იყო 
მიბმული. მენდიეტას ოტენსის მკვლელობის სცენა 
ფრთხილად და სრული სიზუსტით ჰქონდა გაცოცხ
ლებული; ზუსტად ისე, როგორც პოლიციის ჩანა
წერებიდან იყო ცნობილი. წლების შემდეგ, მენდი
ეტა იხსენებს, რომ მისი აუდიტორია შოკში იყო - 
„ჩამოსხდნენ და ამ საკითხზე ლაპარაკი დაიწყეს“, 
თან მაშინ, როდესაც ის ერთი საათის განმავლობა

ში საწყის პოზიციაში იყო გაშეშებული. არტისტისა 
და აუდიტორიის კომუნიკაცია გახდა კათარსისუ
ლი დიალოგის საშუალება, რომელმაც შესაძლე
ბელი გახადა, ამ სასტიკი პროცესის ეპიცენტრი
დან, ზუსტად გადმოეცა არტისტის სათქმელი. ეს 
არის პერფორმანსის ხელოვნების მაგალითი, თუ 
როგორ შეუძლია სწორ ფორმას ,,აიძულოს’’ დამ
თვალიერებელი, პროცესში მონაწილეობით, გაი
ზიაროს და გადმოსცეს კონკრეტული ადამიანური 
გამოცდილება.

პერფორმანსის ამსახველი დოკუმენტური მასა
ლა ძალიან მტკივნეული და სასტიკია, გაბლარულ 
სურათზე ჩვენ ვხედავთ  არეულ ბინას, შელახულ 
ხის მაგიდას და მოხრილ, სისხლში დაფარულ არ
ტისტის სხეულს. ამ პერფორმანსის შემდეგ, ანა მენ
დიეტამ გააანალიზა და დაიწყო თავისი სხეულის, 
როგორც ობიექტისა და სუბიექტის, გამოყენება 
თავის ნამუშევრებში. ეს იყო ერთგვარი შთაგონე
ბა, რომელმაც მას შესაძლებლობა მისცა, თამამად 
დაეგმო სექსუალური ძალადობა და შევიწროება. 

გვ. 2

	
	 გვ. 4 

ანა მენდიეტას ადრეული ნამუშევრები ქალებზე 
ძალადობის თემას ეხება, სადაც მენდიეტა  ქალის 
სხეულის ტანჯვას გადმოსცემს. მენდიეტა, სახით 
მინას, სხვადასხვა მიმართულებით, ძლიერად აწ
ვება. სხეულის ტანჯვის დემონსტრირების გარდა, 
სახის ნაკვთებს დამახინჯებული ფორმებით აჩვე
ნებს, ის ასევე არღვევს პორტრეტის შექმნის პრინ
ციპებს. საბოლოო ჯამში, მენდიეტას ფოტოები იმას 
კი არ გამოსახავს, თუ ვინ არის ის, არამედ იმას, თუ 
როგორ აღიქვამენ მას სხვები. სწორედ ამ უკანას
კნელის გამო მოიაზრება ანა მენდიეტა ფემინისტ 
პერფორმერად, თუმცა ის ამერიკულ ფემინიზმს 
აკრიტიკებდა და ამბობდა, რომ „ამერიკული ფე
მინიზმი,  ეს არის, ძირითადად, თეთრი, საშუალო 
კლასის მოძრაობა“.

დევნილობის და ადრეულ ასაკში მიღებული 
ტრავმების შემდგომ, მენდიეტას მუდმივი ბრძო
ლა უხდებოდა რასიზმის და გეოგრაფიული წარ
მოშობის გამო, დისკრიმინაციის წინააღმდეგ. მი
სი ნამუშევრების დიდი ნაწილი მიზნად ისახავდა, 
რომ საზოგადოებას მიეღო ისინი, ვინც „უცხო სხე
ულებად“ მიიჩნიეს და ყველანაირ ადამიანს შესძ
ლებოდა შეექმნა დანარჩენებთან მღელვარე და 
განუყოფელი ერთიანობა, რომელიც მკვეთრად 
განსხვავებული ინდივიდებისგან შედგებოდა.  შე
საბამისად მენდიეტა იყენებს მაკიაჟს, პარიკებს, 
წვერს, ხშირად იღებავს კანს, რათა შეეხოს ამერი
კაში რასიზმის თემას. „ჩვენი კულტურის ეჭვქვეშ 
დაყენება საკუთარი არსებობის, ადამიანური რეა
ლობის ეჭვქვეშ დაყენების ტოლფასია“.

მთელი კარიერის განმავლობაში, მენდიეტას 
კვლევები ეფუძნებოდა იდენტობების გადაკვე
თებს, სადაც რასა, სქესი, ასაკი და სოციალური 
წარმომავლობა ერთდროულად მოქმედებდა. 
„ჩვენ ბრძოლა ორმაგად გვიწევს, როგორც არა-
თეთრკანიან ქალებს“. სიტყვით გამოდის მენდიეტა 
ფერადკანიანი მხატვრების გამოფენაზე. „ეს გამო
ფენა მხოლოდ პროტესტი კი არ იყო იმ საზოგა
დოების წინააღმდეგ, რომელსაც ჩვენი ჩართვა არ 
სურდა, არამედ საკუთარი სურვილით იყო მოტი
ვირებული“.

1974-1978 წლებში  ანა „Siluetas“ სერიაზე მუშა
ობდა, რომელიც 200-ზე მეტ ნამუშევარს მოიცავს, 
სადაც არტისტის სხეულის სილუეტი სხვადასხვა 
სტიქიურ ელემენტსა და ლანდშაფტში, კონკრეტუ
ლი ფერებითა და მასალებით (სისხლი, ბულბულე
ბი, ქვები, ყვავილები, ცეცხლი და მიწა) არის გა
მოყვანილი ამერიკის (აიოვას შტატი), მექსიკის და 
კუბის მიწებზე. ამ ნამუშევრებმა ანა მენდიეტა იმ 
მხატვართა რიგებში ჩაწერა, რომლებიც Land art-
ის, Body art-სა და Performance art-ის, იმ დროის
თვის ჯერ კიდევ განვითარებად ჟანრებს იკვლევდ
ნენ. ამ ნამუშევარმა წაშალა საზღვრები პერფორ

მანსს, ფილმსა და ფოტოგრაფიას შორის. ისინი 
ხაზს უსვამს მენდიეტას გატაცებას რიტუალებით. 
აშკარად შთაგონებულია კუბური კათოლიციზმით, 
რომელსაც „სანტერიას“ უწოდებენ. მისი ნამუშევ
რების უმრავლესობა მატერიალიზდება, როგორც 
ერთგვარი რიტუალი, რომელიც ცხოვრების ციკლს 
მოიცავს: სიცოცხლეს, სიკვდილს, ქალურობას, ხე
ლახლა დაბადებას და განახლებას. 

სხეულის, როგორც გამოსახულებისა და მედი
უმის, გამოყენებით იდენტობის ეს ასპექტები კომ
პლექსური მნიშვნელობის მატარებელია. მენდი
ეტას ნამუშევრები იკავებს ლიმინალურ სივრცეს 
ყოფნასა და არყოფნას  შორის, აბალანსებს საკუ
თარი თავის გარდაუვალ პოლიტიზებას  და მნიშ
ვნელობებს უძველეს, წმინდა ტრადიციებში ეძებს. 
თითოეული მათგანი, თითოეული სილუეტი მა
ლევე შთაინთქმებოდა დედამიწის მიერ, რაც იმას 
ნიშნავს, რომ ისინი მხოლოდ ფოტოებში შემორჩ
ნენ. „Siluetas“ (პერფორმანსის ციკლის ესპანური 
სახელწოდება) არც ცალსახად ავტოპორტრეტებია 
და ვერც მხოლოდ პერფორმანსად მოვიაზრებთ. 
ეს არის რაღაც უფრო ღრმა და მნიშვნელოვანი, 
რაღაც უფრო შთამბეჭდავი, წამიერად აღმაფრ
თოვანებელი და სამუდამოდ კვალის დამტოვებე
ლი, არტისტული პოეზია.

გვ. 3

	

სილუეტების სერიიდან აღსანიშნავია მისი ერთ-
-ერთ ყველაზე ცნობილი ნამუშევარი - სახელწო
დებით „Imagen de Yagul“ - არტისტი თავის ნამუ
შევრებში სრულად  იშვიათად ჩნდება, თუმცა ამ 

ციკლის ამ ფოტოში მისი სხეული გარკვევით ჩანს. 
პერფორმანსში ანა მენდიეტა ზაპოტეკის სამარხ
ში წევს, მისი შიშველი სხეული თეთრი ყვავილე
ბით არის დაფარული. ფოთლები, რომლებიც მის 
სახეს ჩრდილს ჰფენს თითქოს  მისი სხეულიდან 
ამოიზარდა. ეს ყვავილები მის სხეულს, როგორც 
უსიცოცხლო გვამად, ასევე ნაყოფიერების ადგი
ლად წარმოადგენს. მენდიეტას მიერ, აბსტრაქ
ტულად, პეიზაჟთან შერწყმული ქალური ფორმის 
გამოყენება შეიძლება მიუთითებდეს მის სახლში 
- მისი ყველაზე უნივერსალური გაგებით, ანუ მი
წაში დაბრუნების მცდელობაზე, და სიცოცხლისა 
და სიკვდილის ციკლების მიღებაზე. ამ ნამუშევრე
ბით არტისტი საუბრობს მიწაზე ანუ სამშობლოზე 
ანუ შინ ყოფნის მიკუთვნებულობის ფენომენზე, 
ფესვებზე და ქალის მისტიკურ როლზე ამ ყველა
ფერში. ესაა რიტუალური თაყვანისცემა ზოგადად 
„ქალურისადმი“, „ქალი ღვთაებებისადმი“. მიწა 
მისი საუკეთესო პარტნიორი იყო, რომელიც ბუ
ნებასთან ურთიერთობის გამოხატვასა და სამყა
როში საკუთარი სხეულისთვის ადგილის პოვნაში 
ეხმარებოდა.  „მე ვქმნი ინსტალაციებს ბუნებაში, 
რადგანაც არ მაქვს მშობლიური მიწა და მინდა, 
რომ გავერთიანდე დედამიწასთან, დავუბრუნდე 
ჩემს პირველად საწყისს, საშვილოსნოს“.

ანა მენდიეტა 1985 წლის 8 სექტემბერს, ნიუ იორ
კში გარდაიცვალა, 34-ე სართულიდან გადმოვარ
დნის შედეგად. ამ დროს ის 8 თვის დაქორწინებუ
ლი იყო მინიმალისტ მოქანდაკე კარლ ანდრეს
თან. ვარაუდობენ, რომ სწორედ მას შეიძლებოდა 

ხელი ეკრა.  ორივე ბევრს სვამდა. ამბობენ, რომ 
ალკოჰოლის ზემოქმედების ქვეშ იყვნენ, როცა ანა 
ფანჯრიდან გადმოვარდა. სასამართლოზე ბრალ
დების მხარის მოწმემ, კორპუსის დაცვამ თქვა, 

რომ ნამდვილად გაიგონა 
კამათის ხმა და ქალის ყვი
რილი: „არა“ - სამჯერ. ანას 
ახლობლები გამორიცხავენ 
თვითმკვლელობის ვერსიას 
და ამტკიცებენ, რომ ის თა
ვად ახლოსაც არ მივიდოდა 
ფანჯარასთან, რადგან სი
მაღლის ეშინოდა. დაცვის 
მხარემ მენდიეტას ნამუშევ
რები გამოიყენა, რათა და
ემტკიცებინა, რომ ანას სიკ
ვდილი თვითმკვლელობა 
იყო; ეს ქმედება მენდიეტას 
ახლობლებმა დაგმეს, ისი
ნი აცხადებდნენ, რომ „მისი 
მუშაობა ეხებოდა სიცოცხ
ლეს, ძალასა და ენერგიას 
და არა სიკვდილს“. 

ტაბლოიდები წერდნენ, რომ ანა მენდიეტა ფან
ჯრიდან გავიდა. ვარდნისა და დაცემის შედეგად 
დასახიჩრებული, მთლიანად დაშლილი მისი სხეუ
ლი კი თითქოს იყო მისი სასტიკად ორიგინალური 
,,სილუეტას“ ნამუშევრების გამოძახილი. ანა მენ
დიეტა ფანჯრიდან არ გასულა. ის მოკლეს. მოკლეს  
გულწრფელობისა და მშვენიერებისთვის. მოკლა 
რასიზმითა და მიზოგინიით სავსე, სასტიკმა მასკუ
ლინურმა სამყარომ.

კუბას ტკივილი

სხეული მე ვარ, 

ვცხოვრობ საკუთარი ობლობით. 

თუკი კუბაში მოკვდები, 

მიწა, რომელიც დაგფარავს, 

ამეტყველდება. 

მაგრამ აქ, 

დაფარული მიწით, რომელმაც მაქცია ტუსაღად, 

ვგრძნობ, რომ მიწის ქვეშ სიკვდილი ფეთქავს. 

მიწას შენი გაღვიძება შეუძლია, 

(სიცოცხლეს იძლევა) სიცოცხლე მხოლოდ 

				    მაშინ იწყება, 

როცა მთავრდება. 

ანა მენდიეტა

  ანა გოგიშვილი
  ქეთევან სამხარაძე

	 გვ. 6 

პოსტმოდერნისტული პერიოდის კინოსთვის
დამახასიათებელი ნიშნები

პოსტმოდერნიზმი შეიძლება განვიხილოთ, რო
გორც „კულტურული დომინანტი“, რომელიც  ცალ
კეული ისტორიული ეპოქის განსაზღვრებაა. ფი
ლოსოფიური და ხელოვნების ისტორიული კონ
ცეფცია (აღნიშნავს ბოლო პერიოდის განმანათ
ლებლობის იდეალებს) განსაზღვრავს გამოხატვის 
სტილს. პოსტმოდერნული ფილმები, რთული ლო
გიკის, პირობითი დაპირისპირებების  თვალსაზრი
სით, შეიძლება ითქვას, რომ ისტორიული ტრანს
ფორმაციაა, რომელიც ცნობს კულტურულ და სო
ციალურ სპეციფიკას.

პოსტმოდერნისტული პერიოდის კინოსთვის 
დამახასიათებელი ნიშნებს კვენტინ ტარანტინოსა  
და პედრო  ალმოდოვარის  ფილმებში ვხედავთ. 
მოდერნიზმი მოძრაობა იყო, რომელიც ორიენ
ტირდება რაციონალურობასა და პროგრესზე - მი
ემართებოდა ერთი ჭეშმარიტების მოსაძებნად 
მსოფლიოსა და საზოგადოებაში. პოსტმოდერნიზ
მი უარყოფს ნებისმიერ ცალკეულ ჭეშმარიტებას ან 
პასუხს და მსოფლიოს უყურებს ცინიზმის და ირო
ნიის ობიექტივის საშუალებით. სამყაროში ცხოვ
რება ნიშნავს - არანაირ სიახლეს, რადგან ყველა 
შინაარსი მუდმივად რეციკლირდება სუბიექტური 
და თვითრეფერენტული გზით. 

ტარანტინო „რეზერვუარის ძაღლებში“ (1992) და 
„მაკულატურაში“ (1994) იყენებს ფილმის იმ ტექ
ნიკასა და მკაფიო ესთეტიკას, რამაც განაპირობა 
პოსტმოდერნიზმის შექმნა კინოში. „რეზერვუარის 
ძაღლები“ ტარანტინოს პირველი სადებიუტო 
ფილმია, სადაც მაყურებელს აჩვენებს   მოვლე
ნებს, რომელთაც ძარცვისკენ მივყავართ და ვხე
დავთ მის შედეგებს. „მაკულატურა“ ტარანტინოს 
უფრო პოპულარული ნამუშევარია - სამი პერსო
ნაჟი, რომელთა მონათხრობები (მთელი ფილმის 
განმავლობაში) ერთმანეთს სცენარის სხვადასხ
ვა წერტილში ეჯახება. ორივე ფილმში ტარანტინო 
„ჩემპიონობს“ წარსული იმიტაციის პოსტმოდერ
ნულ ესთეტიკას (ძველი შინაარსის გადამუშავებას) 
და ასევე ინტერტექსტუალობას. ზემოთ ხსენებულ 
ფილმებში პერსონაჟები იქმნება განგსტერული 
და მაფიოზური ფილმების კინემატიკური ფორმე
ბიდან. ასევე ამ ორ ფილმში არის როგორც ძვე
ლი ფილმებიდან, ასევე დიალოგებიდან ციტირება, 
რაც  ტარანტინოს ხელწერაა.

აღნიშნულმა შეიძლება გვაფიქრებინოს, რომ 
კვენტინი პლაგიატის  ოსტატია. იგი სხვისი ფილმე
ბის ნარჩენებიდან ქმნის კარგ ფილმს და ვხედავთ 
მის პოსტმოდერნისტულ კვალს კინემატოგრაფია
ში.

რაც შეეხება ალმოდოვართან პოსტმოდერ
ნიზმს, უნდა ავიღოთ პედროს ინტერპრეტაცია 
„ქალები ნერვული აშლილობის ზღვარზე“. ამ 
ფილმში ალმოდოვარის პერსონაჟი კარმენ მაუ
რა დუბლირებს „ჯონი გიტარის“ პერსონაჟს. ამას 
იმიტომ კი არ აკეთებს, რომ ალმოდოვარი აღმერ
თებს ჯოან კროუფორდს, სტერლინგ ჰეიდენს, ჯოა
ნის ან სტერლინგს. არამედ ამით მხოლოდ მშვენი
ერი, გულისამაჩუყებელი სასიყვარულო სცენებისა 
და  პერსონაჟების სიმარტოვეს უსვამს ხაზს.

კარმენი (პეპა) დუბლირებული მსახიობია, ისევე 
როგორც მისი შეყვარებული ივანე. ფილმის სცენის 
მიხედვით ის არ არის მასთან დილით (დუბლირებს 
სტერლინ ჰეიდენს), რადგან ეს წყვილი ერთმანეთს 
დაშორდა - არც უნდა ყოფილიყვნენ ერთად. კად
რში არა მარტო სცენები და არამედ ჩაცმის სტი
ლიც მეორდება. უფრო ზუსტად, ტანსაცმლის ფერი. 
წითელი, ეს ფერი ალმოდოვარის ფილმებისთვის 
დამახასიათებელი შტრიხია. ალმოდოვარი იყე
ნებს იმ სიტყვებს ძველი კინემატოგრაფიიდან, რაც 
ალმოდოვარამდეა დაწერილი, ისევე როგორც ტა
რანტინოსთან.

როგორც ტარანტინოს, ასევე ალმოდოვარს შე
იძლება ვუწოდოთ პლაგიატორები, ისინი იყენე
ბენ მანამდე შექმნილ სცენებს, სტილებს, დიალო
გებს, ამატებენ საკუთარ შტრიხებს (ალმოდოვარი 
ტრანსგენდერებს, გეებს, სიყვარულს, ძალადობას, 

	 გვ. 7

გვ. 5

	

ბრძოლა გადარჩენისთვის 

„სიმინდის კუნძული“

გაუპატიურებას. ხოლო ტარანტინო  ბევრ სისხლს, 
რომელიც ძალადობას და სროლა-ჩეხვას მოჰყვე
ბა). ეს ყველაფერი კი მათი პოსტმოდერნისტული 
სტილია. ტარანტინოს „ჯანგო გათავისუფლებუ

ლი“ იტალო-ვესტერნული სტილია, სადაც მოქმე
დება ველურ დასავლეთში, სამოქალაქო ომამდე 
მიმდინარეობს. ფილმი არის ისტორიულად არა
ზუსტი თუმცა, მონობა და მონათმფლობელობა 
იმ პერიოდის ამსახველია. კოსტიუმებიც ფილმე
ბიდან არის გადმოღებული, მაგალითად, კელვინ 
კენდის სამოსის იდეა, ბატლერის პერსონაჟისგან 
- „ქარწაღებულიდან“ არის აღებული. ყველაზე და
სამახსოვრებელი სცენა „მაკულატურიდან“ ეს არის 
ცეკვა, რომელიც გვიქმნის ორი სახის დეჟავუს.

ალუზიისა და ციტატის სისტემა, რომელიც სხვა
დასხვა პერიოდისა და კულტურისაგან, განსხვავე
ბულ „მაღალ“ და „დაბალ“ ხელოვნებას აერთია
ნებს პასტიკურს უწოდებენ. პაროდია გულისხმობს 
კრიტიკული მიზნისთვის სხვადასხვა სტილის, ჟან
რებისა თუ ტექსტების გამოყენებას, ხოლო პასტიკი 
პაროდიის ცარიელი ფორმაა. ეს განსხვავება შე
იძლება შეფასდეს, როგორც პრობლემური, თუმცა 
იმის გამო, რომ ფილმი ეწევა პაროდიას ან პასტი
კურობას თავისი ინტერტექსტუალურობით, ხშირ 
შემთხვევაში, მაინც ინტერპრეტაციის საკითხია. 
საბოლოოდ ვხედავთ - პოსტმოდერნიზმი ცვლის 
მოდერნიზმს რომელსაც მივყავართ კვენტინ ტა
რანტინოსა და პედრო ალმოდოვარამდე.

დავით ილურიძე

ფილმი გიორგი ოვაშვილს  ეკუთვნის, რომელიც 
მოგვითხრობს აფხაზ მოხუცზე და მის შვილიშვილ
ზე. ისინი წყალდიდობის დროს  მდინარე ენგურ
ში  წამოქმნილ კუნძულზე დასახლდებიან. გლეხს 
სიმინდი  მოჰყავს,  მოგვიანებით კუნძულზე ქართ
ველი მესაზღვრე ჩნდება, რომელიც  მოხუცის და 

მისი 16 წლის შვილიშვილის იდეალურ ცხოვრებას 
არღვევს. 

ფილმი აფხაზურ ენაზეა, დიალოგი მინიმალის
ტურია, ენის არცოდნის შემთხვევაში  იდეა და ში
ნაარსი ბუნდოვანი არ რჩება რადგან სათქმელი 
კადრებითაა გადმოცემული.  მთელი ფილმის გან

მავლობაში იგრძნობა დაძაბულობა  მიუ
ხედავად დიალოგის სიმწირისა, თითქოს 
ეს უფრო საინტერესოს და ემოციურს ხდის 
ფილმს. დაძაბულობა და შიში რა გასაკვი
რია,  როცა მოქმედება  მდინარე ენგურზე 
მიმდინარეობს, რომელიც საქართველო-
აფხაზეთის საზღვარს წარმოადგენს. აფხა
ზებმა  ქვეყნის ეს ადგილი მიითვისეს და 
სისასტიკით განდევნეს ქართველი მოსახ
ლეობა.  ფილმის გმირების იდილიას ხში
რად ავტომატის ხმაც არღვევს. 

მიწაც დროებითია,  ცოტახნით ათხოვა 
ბუნებამ მოხუცს,  ძალიან  ცოტა  ხნით  და 



7

#  3 (161) მარტი 2023 წელი                                                                                                                                             # 3 (161) მარტი 2023 წელი        

გვ. 6

	

თან  ისე,  რომ  მან  არც  კი  იცის,  უკან როდის  წა
იღებს.   ამისთვის  მას მუხლჩაუხრელი  შრო
მა  უწევს,  ყოველწუთს,  ყოველდღე;  შესანიშნა
ვი  კადრებით,  კომპოზიციით  და  ფერებით  რე
ჟისორი სრულიად  უხმოდ გვიჩვენებს  ადამია
ნის  შრომის ყოველდღიურობას,  ბრძოლას სტი
ქიასთან,  ბრძოლას გადარჩენისთვის  ამ  ნათხო
ვარ მიწისნაკვეთზე, მან ხომ მთელი წლის სარჩო 
უნდა  მოიპოვოს.  ბუნება  გულუხვად აძლევს  ადა
მიანს  და  დაუნდობლად ართმევს,  მოულოდნე
ლად, თითქოს სჯის, რომ რაღაც სწორად ვერ გა
აკეთა,  თითქოს  ნაკლები  იშრომა,  თითქოს  ვერ 
მოასწრო.

აღსანიშნავია მოხუცის ჰუმანურობა,   მიუხედა
ვად საომარი  ვითარებისა.  ის ქართველ დაჭრილ 
ჯარისკაცს შეიფარებს და თავს საფრთხეში ჩა
იგდებს.  მისთვის ადამიანი ადამიანია და არ აქვს 
მნიშვნელობა, აფხაზია თუ ქართველი, რაც  ჩანს 
იქიდან, რომ აფხაზ და ქართველ ჯარისკაცებს ერ
თნაირად გაისტუმრებს, როდესაც დაჭრილის ძებ
ნაში მასთან მივლენ.

  გოგონა მშრომელი და მებრძოლია, რომელიც 
არ ნებდება და ბოლომდე იბრძვის მოსავლის გა
დასარჩენად. 

 ბაბუისა და შვილიშვილისთვის საუკეთესო თავ
დაცვა სიჩუმეა. მათ არ უნდა მიიქციონ ყურადღება, 
განსაკუთრებით ქალიშვილმა, რომელსაც ჯარის
კაცები ასე თუ ისე მოხიბლული მზერით შესცქრი
ან. გარდა დუმილისა, ისინი სხვაგვარად თავს ვერ 
დაიცვავენ, ამიტომ საუკეთესო გზა სიჩუმეა. 

ფილმის დასასრული ძალიან მძიმეა. წვიმების
გან ადიდებული მდინარე წაიღებს  სიმინდის კუ
ძულს იქამდე, სანამ ბაბუა და შვილიშვილი მო
სავალს დააბინავებენ. ბაბუა სტიქიას ეწირება, 

გოგონას ბედი,  რომელიც ნავში ჩაჯდომას მოას
წრებს, უცნობია.  გოგონა  იმედის სიმბოლოა,  მა
ყურებელს უტოვებს იმედს, რომ გადარჩა, იქნებ 
მოასწრო სოფლამდე ჩასვლა და გადარჩენა აბო
ბოქრებული მდინარისგან. რეჟისორი საშუალებას 
გაძლევს, ფილმი თავად დაასრულო.

გიორგი ოვაშვილის მეორე ფილმიც „გაღმა ნა
პირი“, ისევე როგორც „სიმინდის კუნძული“, აფხა
ზეთს უკავშირდება და კითხვაზე - თუ რატომ,  ის 
პასუხობს, რომ ამ პრობლემას განიცდის და სტკი
ვა. ფიქრობს რომ ამ მიმართულებით ძალიან ბევ
რია სათქმელი. „საერთოდ,  კინო ამბის თხრობი
სას მე არასდროს მიყვარს წერტილის დასმა იმი
ტომ,  რომ წერტილი  არ  არსებობს,  ყველაფერი 
გრძელდება,  ცხოვრებაც  წერტილის გარეშე  მი
დის. მაყურებელმა უნდა გააგრძელოს იმ ისტორი
ის ხედვა,  მას უნდა მივცეთ ფიქრის საშუალება“ , 
სწორედ ამიტომ ამთავრებს ფილმს წერტილის გა
რეშე.

„სიმინდის კუნძულმა“  კარლოვი - ვარის სა
ერთაშორისო ფესტივალზე    მოიპოვა გრან-პრი 
„ბროლის გლობუსი“. სან-მარინოს საერთაშო
რისო კინოფესტივალზე მიიღო პრიზი საუკეთესო 
მსახიობი ქალისთვის და პრიზი საუკეთესო რე
ჟისურისთვის. მონპელიეს საერთაშორისო  კინო
ფესტივალზე მიიღო მთავარი პრიზი „ოქროს ან
ტიგონე“, კრიტიკის პრიზი, პრიზი საუკეთესო მუსი
კისთვის; მაყურებლის პრიზი. საქართველოს მიერ 
წარდგენილი იყო ამერიკის კინოაკადემიის ჯილ
დოს ნომინაციაზე უცხოენოვანი ფილმის კატეგო
რიაში.

                               
თამარ ქიტიაშვილი

კულტურა და ცივილიზაცია
კულტურის კლასიკური განსაზღვრების თანახმად, 

კულტურა ცოდნის, რწმენის, ზნეობის, ხელოვნების, 
უნარის და ჩვევების ერთობლიობა ადამიანის სულიერი 
ცხოვრების შედეგია. წარსული და მომავალი მსოფლიო 
ისტორიის პირველფენომენი და ამავე დროს,  მისი გან
ვითარების მაჩვენებელია. 

დღეს მოცემულია, რომ კულტურა არის საზოგადოე
ბის მიღწევათა ერთობლიობა: განათლების, მეცნიერე
ბის, ტექნიკის, ხელოვნების, აგრეთვე ყოფა-ცხოვრების 
დარგში. ასევე აღსანიშნავია, რომ კულტურის ცალკე
ული ელემენტები თანდაყოლილია, მაგრამ ისინი არ
სებობენ და ვითარდებიან საზოგადოებასთან მჭიდრო 
კავშირში და განიცდიან მის ზემოქმედებას. მაგალითად, 
შპენგლერის თეორიის მიხედვით, კულტურაში სახლი 
ბუნების ყველაზე უფრო წმინდა გამოვლენაა. მის გაჩე
ნას შინაგანი მოთხოვნილება აქვს, როგორც მოლუსკის 
ნიჟარას, ჩიტის ბუდეს. სახლი ადამიანის, კულტურის 
არსებობის პირველყოფილი ფენომენია. 

აღსანიშნავია,  რომ პირველი სათამაშოები, რომ
ლებმაც ჩვენამდე მოაღწია, დათარიღებულია ნეოლი
თის ხანით. კულტურის ისტორიისა და თეორიის ერთ-
-ერთი გამოჩენილი მკვლევარი იოჰან ჰაიზინგა თავის 
გახმაურებულ წიგნში „მოთამაშე ადამიანი“ აღნიშნავს, 
რომ „თამაში“ შედის თვითონ კულტურის ცნებაში, გა
სარკვევი კი თამაშის ადგილია კულტურის დანარჩენ 
სტრუქტურულ ფორმათა შორის. 

რაც შეეხება კულტურისა და ცივილიზაციის მიმარ
თებას. არსებობს მოსაზრება, რომ კულტურა და ცივი
ლიზაცია ერთმანეთის მტრებია. კულტურა ყოველთვის 
ინარჩუნებს სულიერ ინტეგრაციულ საწყისს, რაც არ გა
აჩნია ცივილიზაციას.  კულტურა საწყისია, ცივილიზაცია 
კი მისი შემდგომი განვითარება, თუმცა გარკვეულ ის
ტორიულ დროში ისინი თანაარსებობენ კიდევაც. 

ამ მხრივ საინტერესოა განვიხილოთ სიცოცხლის 
ფილოსოფიის წარმომადგენლის, ოსვალდ შპენგლე
რის ნაშრომი „ევროპის დაისი“, რომელსაც სენსაციური 
წარმატება მოჰყვა. 

შპენგლერის აზრით, როგორც ყოველი ორგანიზმი, 
კულტურა თავიდან იბადება, იზრდება და კვდება. ისმის 
კითხვა: როდის კვდება კულტურა? მისი აზრით, კულტუ
რა კვდება მაშინ, როდესაც საზოგადოების სულიერება 
ამოწურავს თავის შესაძლებლობებს. 

შპენგლერი ერთმანეთს უპირისპირებს კულტურა
სა და ცივილიზაციას. კერძოდ, შპენგლერის მიხედვით, 
კულტურის საფეხური წარმოადგენს სულის შესაძლებ
ლობათა გამოვლენასა და გაშლას, ეს არის სიცოცხლის 
ეტაპი, ცივილიზაცია კი იწყება სულის შესაძლებლობა
თა ამოწურვით. ის სიკვდილის ეტაპია. კულტურა სულის 
ბატონობაა. ცივილიზაცია - ინტელექტის. ცივილიზაციის 
დროს ადამიანი კარგავს ღირებულებას. ძირითადი ღი
რებულება ფული ხდება, რასაც მოჰყვება ადამიანის და
მონება მანქანის მიერ. გაბატონებულია ფულის დიქტა
ტურა. კრიზისის ფაზა, ცივილიზაცია, წარმოშობს ახალ 
ადამიანს, კრიზისული ეპოქის ადამიანს, რომელიც თვი
თონაც კრიზისშია. მისი ცნობიერება შეპყრობილია და
სასრულის და სიკვდილის პრობლემებით. კრიზისი ტექ
ნიკის გზითაა გამოწვეული. 

შპენგლერი ვერ ხედავს გამოსავალს ტექნიკით შექ
მნილი ტრაგედიისგან. მისი აზრით, ტექნიკა ვითარდება 
მიუხედავად იმისა, თუ რა მოაქვს მას ადამიანისათვის. 

 შპენგლერის აზრით, სამყაროს მექანიზება საშიშ 
ფაზაში შევიდა. ფაუსტური ტექნიკის ისტორია დასას
რულს უახლოვდება. მისი დამსხვრევა გარდაუვალია. 
თუმცა არავინ იცის როდის და როგორ მოხდება ეს. ასე
თი მსხვრევა ბედის გარდაუვალობაა, შპენგლერი მო
ითხოვს დასასრულის გზაზე სიმამაცის გამოჩენას. 

თანამედროვე ადამიანის ბედს ადარებს რომაელი 
ჯარისკაცის ხვედრს, რომელმაც იცოდა, რომ მას გარ
დაუვალი დაღუპვა მოელოდა, მაგრამ მაინც იდგა თა
ვის პოსტზე. ადამიანს შეუძლია ხედავდეს ევროპის მზის 
ჩასვენებას, მაგრამ მას არ შეუძლია ხელი შეუშალოს 
მას. შპენგლერიზმი გახდა ყოველი სახის პესიმიზმის 
სიმბოლო.     

გერმანელი ფილოსოფოსის, მარტინ ჰაიდეგერის აზ
რით კი, მიუხედავად კრიზისისა, ევროპა რჩება მსოფ
ლიო კულტურის ცენტრად. 

ამ მხრივ საინტერესოა შვაიცერის კვლევები, რომე
ლიც  თავის ნაშრომში „კულტურა და ზნეობა“ ყურადღე
ბას ამახვილებს კულტურის კრიზისზე. მისი ამოცანაა, 
რომ ფილოსოფიამ თავის თავზე აიღოს კულტურის კრი
ზისის შემაჩერებელი კონცეფცია. კრიზისი რომ შეაჩე
როს, ფილოსოფიამ უნდა გაითვალისწინოს ის ფაქტო
რები, რამაც კულტურა კრიზისამდე მიიყვანა - ეს არის 
მატერიალური და სულიერი წონასწორობის დარღვევა.

კულტურაში უპირველესი არის ადამიანური ღირსე
ბები. ადამიანში კი ყველაზე არსებითია ზნეობა. ხოლო 
ცივილიზაციის შედეგია ეკოლოგიური ეთიკა, რადგან 
ცივილიზაციამ მოიტანა ეკოლოგიური საფრთხე. ტექ
ნიკა, ცივილიზაციის პროდუქტი გულგრილია ბუნების 
მიმართ. ადამიანი უნდა იყოს ისეთი, რომ შეაწუხოს ამ 
პრობლემამ. ადამიანმა უნდა შეიგნოს თავისი ნათესა
ობა ბუნებასთან, მან უნდა გაიცნობიეროს არა მარტო 
თავისი დამოკიდებულება ბუნებასთან, არამედ ბუნების 
დამოკიდებულებაც საზოგადოებაზე და თვით ცალკეულ 
ადამიანზე. ეს ადამიანისა და ბუნების გადარჩენის ერ
თადერთი პირობაა - გააცნობიეროს, რომ პასუხისმგე
ბელია საერთოდ სიცოცხლისათვის დედამიწაზე.

ამისათვის კი მსოფლიოს განვითარება ორიენტირე
ბულ უნდა იქნეს არა მოთხოვნილებებსა და მათ დაკმა
ყოფილებაზე, არამედ ადამიანის შინაგანი თვისებების 
სრულყოფაზე, რადგან არსებობს საშიშროება, რომ სიბ
რძნის გარეშე ტექნიკური ძალა და ძლიერება ადამიანს 
ყველაზე სასტიკ არსებად აქცევს. 

დღეს მთავარი პრობლემა ადამიანის გაკეთილშო
ბილებაა. გონება სიკეთისა და სიბრძნის გარეშე, რო
მელიც არ იქნება შეთანადებული ადამიანური ყოფის 
ზნეობრივ საფუძვლებთან, შეიძლება გახდეს დამანგ
რეველი. 

კაცობრიობამ უნდა გააცნობიეროს საკუთარი თავი  
ერთიან სოციალურ ორგანიზმად, რომელიც ცხოვრობს 
ერთ სახლში - დედამიწაზე, რომელსაც გაფრთხილება 
სჭირდება. 

სოფიო მოდებაძე

